
R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M
    Nr.​​​​​ 135, datë 15.11.2018
PËR MIRATIMIN E PROCEDURËS SË VLERËSIMIT, NXJERRJEN JASHTË PËRDORIMIT  DHE ASGJESIMIT TË TEKNIKËS SË TRANSPORTIT NË INVENTARIN E BASHKISË TIRANË
       Në mbështetje të nenit 8, pika 2, nenit 9, pika 1, nënpika 1.1, shkronjat “a” dhe “b”, nenit 23, pika 6, nenit 54, shkronja “k”, nenit 55, pikat 2 dhe 6 si dhe nenit 64, shkronja “c” të ligjit nr. 139/2015, datë 17.12.2015 “Për vetëqeverisjen vendore”; ligjit nr. 44/2015, datë 30.04.2015 “Kodi Procedurave Administrative i Republikës së Shqipërisë”; ligjit nr. 68/2017, datë 27.04.2017 “Për financat e vetëqeverisjes vendore”; ligjit nr. 10296, datë 08.07.2010 “Për menaxhimin financiar dhe kontrollin” (i ndryshuar); vendimit nr. 510, datë 10.06.2015 të Kryetarit Bashkisë “Për miratimin e procedurave për transferimin e të drejtave dhe detyrimeve, personelit, aktiveve të trupëzuara dhe të patrupëzuara, të arkivave dhe çdo dokumentacioni tjetër zyrtar në njësitë e qeverisjes vendore, të prekura nga riorganizimi administrativo-territorial”; udhëzimit nr. 30, datë 27.12.2011 të Ministrisë së Financave “Për menaxhimin e aktiveve në njësitë e sektorit publik” (i ndryshuar), me qëllim vlerësimin e pajisjeve e inventarit ekonomik dhe atij teknik, në pronësi të Aparatit të Bashkisë së Tiranës si dhe të Njësive Administrative për mjetet e transportit të propozuara për të dalë jashtë përdorimit përfundimisht si të papërshtatshme për përdorim të mëtejshëm dhe me propozim të Kryetarit të Bashkisë së Tiranës, Këshilli Bashkiak, 

V E N D O S I:
1. Miratimin e procedurës për vlerësimin dhe nxjerrjen jashtë përdorimit të teknikes së transportit në Bashkinë e Tiranës dhe institucioneve të vartësisë së saj.

2. Bashkia e Tiranës jo më vonë se 30 ditë nga hyrja në fuqi e këtij vendimi të marrë të gjitha masat për nisjen e procedurës për vlerësimin dhe nxjerrjen jashtë përdorimit të mjeteve në pronësi të saj dhe institucioneve të vartësisë.

3. Ngarkohet kryetari i bashkisë për miratimin e urdhrave dhe vendimeve në zbatim të këtij vendimi.
4. Ngarkohen të gjitha drejtoritë dhe institucionet e vartësisë së Bashkisë së Tiranës për zbatimin e kësaj rregulloreje. 

5. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë.
K R Y E T A R

ALDRIN DALIPI

